З.Қабдоловтың «Менің Әуезовым» роман эссесінің өн бойында М.Әуезовтың өмірі мен қызметінің айрықша дараланатын және өзара сабақтас екі ұғым қандай?[image: ]
Сочинения и эссе - Сочинения и эссе на казахском

Роман эсседегі басты кейіпкер- М.Әуезов. Қаламгер М.Әуезовтің ұстаздық қызметі, ұстаздық қабілетін нақты шындық оқиғалар арқылы көрсетіп алған соң, ұстаздық туралы монолог түрінде берілетін ойлары мен толғаныстарынан сыр ашады. Сөйтіп этикалық баяндау лирикалық толғауға ұласады. Роман-эссенің өн бойында М.Әуезовтың өмірі мен қызметінің аясында айрықша дараланатын және өзара сабақтас екі ұғымның орны ерекше: a) ұстаз туралы ұғым; ә)ұстаздық туралы ұғым. Ұстаз бен шәкірт арасында орныққан, ерекше екі қасиет жарқырап көзге түседі: ұстаздың шәкіртке деген ілтипаты және шәкірттің ұстазға деген құрметі. Осы екі қасиет ұстаздың шәкіртке деген шексіз ілтипаты мен шәкірттің ұстазына құрметі, роман-эссенің бір бүтін көркемдік баламасына негіз болған. Қаламгер М.Әуезовтың өмірі мен қызметінің шындықтарын жаза отырып, бүгінгі күнмен тікелей байланыстыра отырып, жас ұрпаққа өткен заманның қатерінен сақтандырып, өсер елдің өркеніне рухани- адамгершілік іргелі ой ұсынады. Ол ойы- ұстазбен шәкірт арасындағы адамгершілік, ұлттық құндылықтарымызды сақтау келер ұрпаққа аманат, парызды жеткізу туралы ой.
Роман-эссенің баяндау жүйесінде орын алған авторлық тұрғының әр алуан позицияларына байланысты кейіпкер обрзы әр түрлі ыңғайда жобаланып, суреттелген. Көркем бейненің барша өмірлік, дүни танымдық, психологиялық, мінез-құлықтық аяларын қамтитын жанды көркемдегіш құралдар, суреттеулер негізінде жүзеге асқан. М. Әуезовтың шынайы өмірлік келбет-мүсінінен көшірімесімен кескіндемелік үзінділер жиынтығы тұтас түрде суреткерпдің қайталанбас қаламгерлік, ұстаздық және биік парасатты адамдық келбетінен айқын елес береді. Жоғарыдағы талдаулардан байқағанымыздай қаһарманның шығармашылық қабілет дарынын сөз еткенде, тұрақты күйдегі суреттеме аса тиімді емес. Тек мұндай кескінділік көз қарастың жазушы стильіне сөз қолданысына қарай белсенділік танытып отырады. Өнер адамын тікелей шығармашылық еңбек үдерісі барысын да бейнелегенде ғана шынайы,көркем, беделді тұлға саналады. Олай болса, кейіпкер жан дүниесіндегі ой тебіренесін, сезім тасқынын тысқары әлемде, эмоциялық-психологиялық көңіл әсерін өрнектейтін басты портреттік тәсіл, сөз жоқ-ең әдемі кескіндеме.
Қорытындылай келе, жазушы М.Әуезовтың өмірімен қызметі туралы жазғаны арқылы елдің болашағына алаңдаушылық білдіреді. Роман арқылы қажымдық сананың тазалығын сақтау, қорғау келер ұрпаққа ұлттық құндылықтарымызды кінәратсыз тапсыруды көздеді.

